КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республика мутасын социальнӧя вӧдитчан оланін фондысь 
олан жыръяс медалан сёрнитчӧмъяс серти олан жыръяс медалӧмысь мынтысян медпозяна ыджда урчитан, вежан да быд во индексируйтан да татшӧм мынтӧмлысь медпозяна ыдждасӧ урчитан пӧрадок вынсьӧдӧм йылысь
Россия Федерацияса оланін кодекслӧн 1561 статья, “Социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс медалӧмысь мынтысьӧмсӧ урчитан, вежан да быд во индексируйтан пӧрадок йылысь” Россия Федерацияса Веськӧдлан котырлӧн 2014 во ӧшым тӧлысь 12 лунся 1356 №-а шуӧмлӧн 4 пункт, “Коми Республика мутасын олан жыръяскӧд, кутшӧмъясӧс сетӧны социальнӧя вӧдитчан оланін фондысь олан жыръяс медалан сёрнитчӧмъяс серти да медалан керкаяскӧд йитчӧм юалӧмъяс ладмӧдӧм йылысь” Коми Республикаса Оланпаслӧн 2 статья серти Коми Республикаса Веськӧдлан котыр шуис:
1. Вынсьӧдны Коми Республика мутасын социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс медалӧмысь мынтысян медпозяна ыджда урчитан, вежан да быд во индексируйтан пӧрадок 1 №-а содтӧд серти.
2. Урчитны Коми Республика мутасын социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс медалӧмысь мынтысян медпозяна ыджда 2 №-а содтӧд серти.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ Коми Республика мутасын стрӧитчӧм сӧвмӧдан юалӧмъяс серти.
4. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 
Коми Республикаса Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2017 вося йирым тӧлысь 17 лун
554 №
ВЫНСЬӦДӦМА
Коми Республикаса Веськӧдлан котырлӧн
                                               2017 во йирым тӧлысь 17 лунся 554 №-а шуӧмӧн
(1 №-а содтӧд)
Коми Республика мутасын социальнӧя вӧдитчан оланін фондысь олан жыръяс медалан сёрнитчӧмъяс серти олан жыръяс медалӧмысь мынтысян медпозяна ыджда урчитан, вежан да быд во индексируйтан 
 ПӦРАДОК
1. Тайӧ Пӧрадокыс урчитӧ Коми Республика мутасын социальнӧя вӧдитчан оланін фондысь олан жыръяс медалан сёрнитчӧмъяс серти, кутшӧмъясӧс кырымалӧма социальнӧя вӧдитчан оланін фондысь олан жыръяс медалан типӧвӧй сёрнитчӧм серти, мый вынсьӧдӧма “Социальнӧя вӧдитчан оланін фондысь олан жыръяс медалӧм серти йитӧдъяс ладмӧдӧм йылысь” Россия Федерацияса Веськӧдлан котырлӧн 2014 во ӧшым тӧлысь 5 лунся 1318 №-а шуӧмӧн, олан жыр ӧтувъя плӧщадьлӧн ӧти квадратнӧй метр вылӧ арталӧмӧн олан жыръяс медалӧмысь мынтысян медпозяна ыджда индан, вежан да быд во индексируйтан пӧрадок (водзӧ - мынтысян медпозяна ыджда).
2. Мынтысян медпозяна ыдждасӧ урчитӧны Коми Республикаын муниципальнӧй районъяслӧн муниципальнӧй юкӧнъяслы (кар кытшъяслы) торйӧн, Коми Республикаса муниципальнӧй юкӧнъяслӧн мутасын социальнӧя вӧдитчан медалана керкалӧн меститчанін, потребительскӧй свойствояс, бурмӧдан тшупӧд, олан жыръяслӧн ыдждаысь социальнӧя вӧдитчан медалана керка стрӧитӧм либӧ выльмӧдӧм вылӧ рӧскодсӧ экономическӧя подулалӧм вылӧ мыджсьӧмӧн, социальнӧя вӧдитчан медалана керка стрӧитӧм либӧ выльмӧдӧм вылӧ киын кутысьлӧн инвестиция рӧскод серти планируйтан чӧжӧс вайӧм да вешйыны вермӧм вылӧ видзӧдӧмӧн.
3. Мынтысян медпозяна ыдждаыс индыссьӧ, вежсьӧ да быд во индексируйтчӧ Коми Республикаса Веськӧдлан котырлӧн помшуӧмӧн нормативнӧй инӧда актӧн. Мынтысян медпозяна ыдждасӧ урчитӧны да вежӧны Коми Республика мутасын социальнӧя вӧдитчан оланін фондысь олан жыръяс медалан сёрнитчӧмъяс серти олан жыр ӧтувъя плӧщадьлӧн ӧти квадратнӧй метр мынтысян ыджда индӧмсӧ либӧ вежӧмсӧ сьӧм да экономика боксянь подулалӧм вылын (водзӧ – сьӧм да экономика боксянь подулалӧм).
4. Мынтысян медпозяна ыдждасӧ арталӧны татшӧм формула серти:

кӧні:
R – олан жыр медалӧмысь мынтысян медпозяна ыджда (шайт);
Ccm - Коми Республикаын муниципальнӧй районса муниципальнӧй юкӧнъяслӧн (кар кытшъяслӧн) мутасын орчча стрӧйбатӧм, содтӧд стрӧйбаястӧм, керкаясын стрӧитӧм жыръястӧм торйӧн сулалысь олан керкаяс (ас олан  керкаяс артавтӧг) ӧтувъя плӧшадьысь ӧти квадратнӧй метр стрӧитан шӧркодь доныс индыссьӧ петкӧдласъяс подув вылын содтӧд дон вылӧ вот арталӧмӧн, олан зданиеяс стрӧитан медся ыджыд дон серти норматив коэффициент, кутшӧмӧс тӧд вылӧ босьтӧмӧн арталӧны Коми Республика мутасын стрӧитчӧм збыльмӧдан дінму да климат условиеяс, зонаяс вылӧ юклан коэффициент тӧд вылӧ босьтӧмӧн, кутшӧмӧс тӧд вылӧ босьтӧмӧн арталӧны Коми Республикаын ресурсъяс донлысь торъялӧмсӧ тӧд вылӧ босьтӧмӧн, ӧнія волӧн тӧвшӧр тӧлысь 1 лун вылӧ;
r – водзӧсалӧм сьӧмӧн вӧдитчан дон, мый артавсьӧ татшӧм формула серти r = (100% +rk)/100%.
кӧні:
rk- шӧр ставка, кутшӧмӧс индӧма Россияса Банк (прӧчентъясын);
n - социальнӧя вӧдитчан медалана керка стрӧитӧм вылӧ рӧскодлӧн вешйыны верман планируйтан кадколаст (тӧлысь);
Cd – инвестиция рӧскод да обустроитӧм вылӧ рӧскод серти планируйтан чӧжӧс ваян петкӧдлас вешйыны вермана став кадколастын(%);
Kp – стӧчмӧдан коэффициент, кутшӧмӧс тӧд вылӧ босьтӧмӧн арталӧны олан жырлысь потребительскӧй свойствояссӧ, мый индыссьӧ кыдзи Коми Республикаын оланінлӧн первичнӧй рынокын патераяс ӧтувъя плӧщадьлӧн ӧти квадратнӧй метр шӧркодь дон серти Коми Республика мутасын воддза воысь патера сикаса уна судтаа олан керкаяслӧн ӧти плӧщадьысь квадратнӧй метр стрӧитан шӧркодь дон Канму статистика нуӧдан федеральнӧй службалӧн Коми Республикаын мутас органлӧн воддза вося мыччӧдъяс серти;
Pkp – уна патераа керкаын ӧтувъя эмбур капитальнӧя дзоньталӧм вылӧ быдтӧлысся взнос ыджда (шайт):
Pcp – олан жыр видзӧмысь быдтӧлысся мынтӧмлӧн ыджда (шайт).
5. Социальнӧя вӧдитчан медалан керка стрӧитӧм вылӧ рӧскодлӧн вешйыны верман планируйтан кадколастӧ индӧны олан зданиеясӧн колана ногӧн вӧдитчан торъя кадколаст тӧд вылӧ босьтӧмӧн Амортизационнӧй группаясӧ пыртӧм шӧр средствояслӧн классификация серти, мый вынсьӧдӧма Россия Федерацияса Веськӧдлан котырлӧн 2002 во тӧвшӧр тӧлысь 1 лунся 1 №-а шуӧмӧн.
6. Вештыны вермана став кадколастын инвестиция рӧскод да обустроитӧм вылӧ рӧскод серти планируйтан чӧжӧс ваян петкӧдлассӧ арталӧны абу финансӧвӧй организацияяслы ӧти воысь унджык кадколаст вылӧ депозитнӧй операцияяс серти вося шӧркодя арталӧм прӧчент ставкаяссӧ тӧд вылӧ босьтӧмӧн Россияса Банклӧн мыччӧдъяс серти, кутшӧмъясӧс йӧзӧдӧма “Ӧтуввез” юӧртан да телекоммуникация везйын Россияса Банклӧн официальнӧй сайтын ӧнія вося тӧвшӧр тӧлысь 1 лун вылӧ.
7. Уна патераа керкаын ӧтувъя эмбур капитальнӧя дзоньталӧм вылӧ быдтӧлысся взнос ыдждаыс индыссьӧ Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ взнослысь медічӧт ыджда тӧд вылӧ босьтӧмӧн, кутшӧм быд во урчитсьӧ ӧнія во вылӧ Коми Республикаса Веськӧдлан котырлӧн нормативнӧй инӧда актӧн.
8. Олан жыр видзӧмысь быдтӧлысся мынтысян ыдждаыс индыссьӧ олан жыр видзӧмысь мынтысян ыджда серти (керкаясын торъя патераяс серти, кӧні эм бурмӧдан быд сикас), кутшӧмӧс урчитӧма социальнӧя медалан сёрнитчӧмъяс да канму оланін фондысь либӧ муниципальнӧй оланін фондысь олан жыръяс медалан сёрнитчӧмъяс серти Коми Республикаын меставывса асвеськӧдлан органъясӧн олан жыръяс медалысьяслы, олан жыръяс киын кутысьяслы, кодъяс эз примитны уна патераа керкаӧн веськӧдлан ног бӧрйӧм йылысь либӧ ӧнія во вылӧ олан жырсӧ видзӧм да дзоньталӧмысь мынтысян ыдждасӧ урчитӧм йылысь помшуӧм.
9. Мынтысян медпозяна ыдждаыс вермӧ вежсьыны куим вонас ӧтчыдысь оз унджык, индӧм мынтӧмыслысь медпозяна ыдждасӧ быд во индексируйтӧм кындзи тайӧ Пӧрадоклӧн 12 пункт серти.
10. Мынтысян медпозяна ыдждасӧ вежигӧн дасьтӧны сьӧм да экономика боксянь подулалӧм, кӧні восьтӧны тайӧ Пӧрадоклӧн 4 пунктын индӧм юӧр, та лыдын содтӧд петкӧдлӧны мынтысян медпозяна ыдждасӧ содтыны коланлунсӧ либӧ чинтыны позянлунсӧ подулалан петкӧдлас.
11. Сьӧм да экономика боксянь подулалӧмыс дасьтыссьӧ Коми Республикаса стрӧитчан, тариф, оланін да коммунальнӧй, туй овмӧс министерствоӧн (водзӧ – Министерство) да сетсьӧ Коми Республикаса Веськӧдлан котырӧ мынтысян медпозяна ыджда урчитӧм йылысь Коми Республикаса Веськӧдлан котырлӧн нормативнӧй инӧда акт балакӧд ӧтлаын.
12. Мынтысян медпозяна ыдждасӧ колӧ индексируйтны быд во ӧнія вося рака тӧлысь 1 лунысь оз сёрджык Коми Республикаын потребительскӧй донъяслӧн индекс серти (воддза календарнӧй во  серти шӧркодя отчётнӧй календарнӧй воысь) Канму статистика нуӧдан федеральнӧй службалӧн Коми Республикаын мутас органлӧн мыччӧдъяс серти, тайӧ Пӧрадоклӧн 13 пунктын индӧм случай кындзи.
Мынтысян медыджыд ыджда индексируйтӧм йылысь Коми Республикаса Веськӧдлан котырлысь нормативнӧй инӧда акт баласӧ урчитӧм пӧрадокын пыртӧ Министерство.
13. Сэк, кор ӧнія воын примитӧны мынтысян медпозяна ыджда вежӧм йылысь помшуӧм, мынтысян медпозяна ыджда индексируйтӧм йылысь помшуӧм оз примитны.
14. Мынтысян медпозяна ыджда урчитӧм (вежӧм, индексируйтӧм) йылысь Коми Республикаса Веськӧдлан котырлысь помшуӧмсӧ йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайт вылын татшӧм помшуӧм примитан лунсянь 5 уджалан лунысь оз дырджык кадколастӧ.
ВЫНСЬӦДӦМА
Коми Республикаса Веськӧдлан котырлӧн
                                               2017 во йирым тӧлысь 17 лунся 554 №-а шуӧмӧн
(2 №-а содтӧд)
Коми Республика мутасын социальнӧя вӧдитчан 
оланін фондысь олан жыръяс 
медалан сёрнитчӧмъяс серти олан жыр ӧтувъя плӧщадьлӧн
 ӧти квадратнӧй метр вылӧ арталӧмӧн олан жыр медалӧмысь
МЫНТЫСЯН МЕДПОЗЯНА ЫДЖДА
	п/п
№
	Коми Республика мутасын муниципальнӧй юкӧнлӧн ним
	Олан жыр
 ӧтувъя плӧщадьлӧн ӧти квадратнӧй метр вылӧ арталӧмӧн мынтысян медпозяна ыджда


	1
	2
	3

	1.
	«Сыктывкар» кар кытш
	277,60

	2.
	«Воркута» кар кытш
	373,29

	3.
	«Инта» кар кытш
	323,57

	4.
	«Усинск» кар кытш
	343,34

	5.
	«Ухта» кар кытш
	299,23

	6.
	«Вуктыл» кар кытш
	327,66

	7.
	«Сосногорск» муниципальнӧй район
	296,62

	8.
	«Печора» муниципальнӧй район
	303,41

	9.
	«Сыктыв» муниципальнӧй район
	279,28

	10.
	«Койгорт» муниципальнӧй район
	290,13

	11.
	«Кӧрткерӧс» муниципальнӧй район
	259,61

	12.
	«Мылдін» муниципальнӧй район
	299,70

	13.
	«Сыктывдін» муниципальнӧй район
	278,96

	14.
	«Луздор» муниципальнӧй район
	294,87

	15.
	«Княжпогост» муниципальнӧй район
	287,19

	16.
	«Удора» муниципальнӧй район
	309,71

	17.
	«Емдін» муниципальнӧй район
	274,10

	18.
	«Чилимдін» муниципальнӧй район
	322,25

	19.
	«Кулӧмдін» муниципальнӧй район
	283,09

	20.
	«Изьва» муниципальнӧй район
	314,34

